
Wagadugu, ñannde 5 lewru sappo e go’aɓurdu hitaande 2026 

  



                                                                                                                           Hello 2 dow 32 

Joonnde Battaa en waɗii ley Wagadugu, 

ñannde Alkamiisa 5 lewru sappo e go’aɓurdu hitaande 2026, 

e dow Joonnde mum woowunde waɗeede, 

ƴuwde yamnde 9 yahade yamnde 13 e min 30, 

dow hooreyaaku 

Banndii meeɗen kapiten Ibrahim TARAWORE, 

Hooreejo kawjo leydi men, Ardo joonnde Battaaa en. 

 

 

 

Batu on tabintinii ko aykaa ley ndee joonnde, 

hettindii kibaaruuji kaalaaɗi, 

hokki gollooɓe laamu, 

dey hokki laawol golleeeji ngaɗowee ley leyɗe janane. 

 

 

 

 

 

 

 

 

 

 

 

 



                                                                                                                           Hello 3 dow 32 
PP-G N°028-2026 mo ñannde 24 lewru sappoɓurdu hitaande 2026 

 

 

 

 

 

 

 

 

 

I. KO TABINTINA 

 

 

 

 

 

 

 

 

 

  



                                                                                                                           Hello 4 dow 32 

I.1. BANNGAL LAAMORDE HOOREEJO LEYDI FASO 

Joonnde battaa en tabintinii talki kumpital ɗiɗi (02). 

Talkuru kumpital aranurdu yo ko haɓɓodi  porje dekere banngal sankitingol   

feɗde doomiinde leydi haɓdugol e ñaw SIDA e ñawuuji leeso ndaaɓooji    

(SP/CNLS-IST). 

Ngol sankitingol na woni ley jiile guvernema hawju lobbu sarwisiiji leydi  

yogaaji. 

Golleeji e peendaaje  SP/CNLS-IST cottinte njahare battaare hiilniinde cellal. 

Tabintingol oo dekere wallan sankitingol  feɗde doomiinde leydi haɓdugol e ñaw 

SIDA e ñawuuji leeso ndaaɓooji (SP/CNLS-IST). 

Talkuru kumpital ɗiɗaɓurdu yo ko haɓɓodi e porjeeji feereeji Sarwiisi leydi 

kawjiiɗo golleeji Burkina mawɗi (BN-GPB). 

Ɗii porjeeji feereeji na paalaa :  

- Moƴƴingol nokku Nagaren ley komin Wagadugu banngal ñiɓngo cuuɗi 

soorooji 89 jogiiɗi cuuɗi  2 928 F3 e F4, banngal iimagol persidan ɓantaare 

jamaa ; 

-  Heɓugol gineeji radiyo e televisison e goynugol nate hokka cuuɗi balon 

(estaadiiji) ɗiɗi 02, banngal iimaade persidan ummingol e ɓantaare ɓuruɓe 

ley maaje.  

Haaɗdi buuɗi ɗii porjeeji na ummoo buuɗi men SEEFA miliyaruuji hemre e 

capanɗe nay e joy e miliyonji keme nay e capanɗe jeɗɗi e jeegom e buuɗi 

ujunaaji hemre e capanɗe jeenay e jeenay e buɗi keme joy e capanɗe jeetati 

e jeenay e tamma  (145 476 199 589, 1)  .  

Kaalisi oo ƴuwataana e keesuwal laamu, hitaande 2026. 

I.2. BANNGAL BATTAARE LEYDI, HIILNIINDE  WOLDE E 

JINNGANGOL LEYDI 

Joonnde nde tabintinii dekere banngal tabintingol  sarɗiiji Nokkuure Wagadugu 

jannde seeɓunde banngal hawju yaharugol gineeji (ISLO). 

Oo dekere yo winnditagol  dekere l°2022-1108/PRES-

TRANS/PM/MDAC/MAECRBE/MEFP mo  28 lewru sappo e ɗiɗaɓurdu  2022 

banngal tabintingol  sarɗiiji Nokkuure Wagadugu jannde seeɓunde banngal hawju 

yaharugol gineeji (ISLO). 

Keyɗintine mawɗe ley oo dekere ngoni :  

- Waylitingol gonal feɗde hawju; 

- Tabintingol sarɗiiji limgal kaalisi jamaa hono no yamirooje sarɗiiji ngonuɗi 

hokka sarwisiiji laamu leydi ;  

- Ittugol ley feɗde hawju janngirde pelle kiiñooje janngirdu ; 

- ɓeydugol birol limgal gineeji mawɗi e sarwisi kiilniiɗo la’aare e cellal; 

- teetugol sarɗiiji kaɓɓodiiɗi e daliliiji heɓugol ekitagol ISLO. 

Tabintingol oo dekere wallan hokkude  permet sarɗiiji Nokkuure Wagadugu 

jannde seeɓunde banngal hawju yaharugol gineeji (ISLO) heɓa waɗa golleeji faa 

wooɗa.  

 

I.3. BANNGAL BATTAA LEYDI HIILNIINDE HAWJU LAAMU LEYDI 

E YAADU 

Joonnde battaa en tabintinii dekere  banngal waylitingol dekere l°2026-

0330/PF/PRIM/MATM mo  24 lewru tataɓurdu hitaande  2026 banngal hegitaare 

battaare hiilniinde hawju laamu leydi e yaadu. 

Ngal baylital riiwataana ruuɗagol hegito sarwisi mawɗo kiilniiɗo golleeji diinaaji, 

da’aaji e finaatawaaji heɓa walla hokkugol baawɗe e semmbinde golleeji feereeji 

sarwisiiji.  

Keyɗintine mawɗe oo dekere ngoni:  

- joƴƴingol sarwisi ɓantaare jam e jillonndirol « sarwisi baylital luure, 

ɓantaare jam e rafi jinngagol diina » e « sarwisi ndeenaagu teeŋingol diina 

e haɓdugol e hoorugol diina » ; 

- joƴƴingol feɗde leydi fonndugol diinaaji. 

Tabintingol oo dekere wallan hokkude battaare hiilniinde hawju laamu leydi e 

yaadu heɓude hegitaare heyre heɓa waɗa golleeji mum faa wooɗa.  

 

I.4.  BANNGAL BATTAARE HIILNIINDE FAGGUDU E HAWJU 

KAALISI LAAMU  

 

Joonde battaa en tabintinii dekereeji jeɗɗi (07).   

Dekere arano woni goynugol nafakka jamaa ko yaawi, porje ñiɓngo ñiɓngooji   

Mémoriyal Izidoor Nowel Toma SANKARA.   

Porje ñiɓngo ñiɓngooji miccitorde golleeji SANKARA (na wi’ee Memoriyal 

Izidoor Nowel Toma SANKARA) riiwataana, ɗo e hitaande 2028, waɗugol 

kuuɓal golleeji  ley ɗon Tuur « SANKARA » toowirɗo meeteraaji  87, nokku 

ndesa gineeji kinɗi mo m2 2 360 e laawol dow na wi’ee telefeerik  jokkondirwol 

Memoriyal e  Park Banngere-Wewgo.  

Nokku jogitaaɗo na huuɓa njaayri  ektaruuji  14 aarji  61 e saniyaarji 66  , 

jokkondirɗi pelle  02, 03, 04 e 05 tayre  031 (BN) e pelle  01, 02 e 03 tayre  033 

(BO) deende  03 ley arondisma l°01 ley komin Wagadugu.  

Na keerondiri hono ko rewti ɗum : 

- gere soɓɓiire e sarwisi leydi kokkoowo ƴiiƴam ; 

- gere horɗoore laawol Toma SANKARA ; 

- gere lettugal lekkol ENAM e iniwersite Jozef ki-Zerbo ; 

- gere gorgal  battaaje kiilniiɗe cellal e nde kaalisi.  

Ammaa, njaayri tilsundi waɗugol ɗii ñiɓngooji, ko waɗi ektaruuji 10 na ngondi e 

jeyɓe halal, nokkuuje laamu e nokkuuje wela-tuute en. ngal gonal na laatii saɗɗa 

mawɗo hawronndingol nokku oo e waɗugol o ley ñalaaɗe kokkaaɗe.    

tabintingol oo dekere wallan goynude nafakka jamaa ko yaawi, Porje ñiɓngo 

ñiɓngooji memoriyal Izidoor Nowel Toma SANKARA.  

Dekere ɗiɗaɓo woni goynugol nafakka jamaa ko yaawi, Poroje joƴƴingol feɗde 

lujinaaji waɗugol veeriiji legema komin Boobo julaso.  

Oo porje riiwataana wallude ɓantaare golle endistiri Burkina Faso, humtugol 

ƴamɗe ɓeydotooɗe ginneji veerewal e semmbinde daɗondirgol faggudu leydi.  

Nokku paalaaɗo porje na huuɓa njaari  ektaruuji  60 aarji 37 e santiyaarji 19 , 

nokku ngonuɗo ley no-lottii legema, ley komin  Boobo-Julaso, porwensi huwe, 

reejiyon Giiriko. 



                                                                                                                           Hello 8 dow 32 

Joƴƴingol oo izin gollirgol masinaaji na tilsi hawronddingol e reenugol nokkuure 

oo izin, tilsi joƴƴingol golleeji, ñiɓngooji hikimaaji, nokkuuje mooɓugol e gineeji 

kaɓɓondirɗi.  

Tabintingol oo dekere wallan goynude nafakka jamaa ko yaawi, porjre joƴƴingol 

feɗde lujinaaji waɗugol veeriiji legema komin Boobo julaso.  

. 

Dekere tataɓo woni goynugol nafakka jamaa ko yaawi, porje waɗugol izine 

waɗugol sima  sosiyete FASO SIMAN gere Boobo-julaso. 

Baanngal  joƴƴingol porje waɗugol izine waɗugol sima  sosiyete  FASO SIMAN, 

nokku mo njaayri ektaaruuji 47 aarji 30 e santiyaarji 28  annditaamaa ley komin 

Boobo-julaso, hakkunde gure Kottedugu e Niyamadugu. Ammaa, golleeji 

hawronndingol nokkuuje aadaama e sarwisiiji baawuɗi  na paddaa e yimɓe 

yogaaɓe. Ngal gonal na laatii farritere mawnde ley waɗugol oo porje.  

Oo dekere riiwataana hawronndingol law law nokkuuje dartinaaɗe ley joƴƴingol 

izin waɗugol  FASO SIMAN. Oo izine na laati sifa nafakka leydi e faro 

fagguduuji tedduɗi ɗi waddata . 

Tabintingol oo dekere wallan goynude nafakka jamaa yaawuɗo  , waɗugol sima  

sosiyete  FASO SIMAN gere Boobo-julaso. 

Dekere nayaɓo woni hokkugol laawol tawegol Sosiyete leydi kawjiiɗo kanŋe e 

ko woodi darja nanndi mum (SONASP) ley sosiyete « FASO SANU ». 

Oo dekere riiwataana adugol ngeɗuuji SONASP ley kapital Sosiyete « FASO 

SANU », hono no laluwa l°025/99/AN mo 16 lewru sappo e go’aɓurdu hitaande  

1999 banngal sarɗi kuuɓuuɗo sosiyeteeji gollidooji e kaalisi laamu « FASO 

SANU » sosiyete leydi gineeji laaɓuɗi jogotoo 50% dey keesuwal laamu jogoo  

50% .  

Tabintingol oo dekere wallan tawegol sosiyete gineeji laaɓuɗi ley kapital sosiyete    

« FASO SANU ». 

Dekere joyaɓo  woni hokkugol laawol tawegol (SONABHY) ley kapital « TAAJI 

DI FASO» (TAFA Enerzi). 

Oo dekere riiwataana tawegol SONABHY ley kapital  « TAAJI DI FASO» 

(TAFA Enerzi), hono no laluwa l°025/99/AN mo 16 lewru sappo e ɗiɗaɓurdu  

1999 banngal sarɗi kuuɓuuɗo  sosiyeteeji jogiiɗi kaalisi laamu , ko waɗi buuɗi 

men SEEFA miliyonji keme jeegom (600 000 000)  , ɗum woni  60% kapital o. 

Tabintingol oo dekere wallan tawegol SONABI ley kapital « TAAJI DU FASO ». 

Dekere jeegaɓo woni joƴƴingol Sarwiisi Burkina kiilniiɗo sawrirgol annde 

finaatawaa e annde goɗɗe na raɓɓinɗinraa Abeyemta « ABMTA ». 

Sarwiisi Burkina kiilniiɗo sawrirgol annde finaatawaa e annde goɗɗe na 

raɓɓinɗinraa Abeyemta hawraana jillondirgol sarwisi kiilniiɗo sawrugol 

finaatawa e cuɓol hakkunde  e feɗde cafaaje finaatawa e sawragol wowtinaangol 

.  

Golle ABMTA woni wallude joƴƴingol dabare leydi banngal safaare finaatawa e 

sawrirgol annde goɗɗe. Yo sarwisi laamu cellal ko wanaa doktoroore jogiinde 

sarɗi waalde e hawjotoonde hoorem banngal laamu e kaalisi.  

Tabintingol oo dekere wallan joƴƴingol  permet Sarwiisi Burkina kiilniiɗo 

sawrirgol annde finaatawaa e annde goɗɗe  . 

Dekere jeɗɗaɓo woni joƴƴingol Faso Senter for Diziiz Kontrol  (Faso CDC). 

Faso CDC ƴuwaana jillondirgol  Seketariya hikima  One health e sarwisi 

tuumtagol ñawuuji sarwisi mawɗo  kiilniingal cellal jamaa . ngal baylital 

timminan foɓondirgol golleeji enstitu leydi cellal jamaa e sarwisi mawɗo banngal 

tuumtagol e haɓdugol. Ɗum wallan dewran ley joƴƴingol daliili  One health.  

Tabintingol oo dekere wallan joƴƴingol   Faso Center for Disease Control. 

 

I.5. BANNGAL BATTAARE HIILNIINDE SARIYA 

Joonnde battaa en tabintinii  dekere  banngal darnugol sarɗiiji hokkugol innde 

suka hono no da’aaji e finaatawa njamirii. 

Oo dekere riiwataana gollirgol  laluwa  l°012-2025/ALT mo  1 lewru jeeynaɓurdu 

2025 banngal sariya yimɓe e ɓaade ley Burkina Faso. 

Oo dekere laaɓinii ley ɗon, ke sukana waawi, hono no da’aaji e finaatawaaji 

njamirii nih, jogaade jammoore ɓaade, jammoore leñol, ƴuwdi, jammoore innum, 

innde maa inɗe baamum, maa innde fu saaraaɓe mum gooto. 

Tabintingol oo dekere wallan darnugol sarɗiiji hokkugol innde suka hono no 

da’aaji e finaatawaaji njamirii nih. 

 

I.6. BANNGAL BATTAARE HIILNIINDE  CELLAL  

Joonnde battaa en tabintinii dekere banngal hegitaare battaare hiilniinde cellal. 

Oo dekere yo winnditagol  dekere °2024-1552/PRES/PM/MS mo  06 lewru sappo 

e ɗiɗaɓurdu 2024 banngal battaare hiilniinde cellal.  

Na nde jogi keyɗintine keewɗe banngal joƴƴingol, fonnditingol e mooytugol  et 

sarwisiiji yogaaji battaare nde. Yo ko ɓuri fu : 

- joƴƴingol seketariya kuuɓuuɗo ndewtuɗo, kiilniiɗo jokkondiral, hegitaare 

e njaaki doktorooje e sosiyeteeji laamu faa hakkilana faa wooɗa ɗii 

sarwisiiji ley gonal tewtugol jamaa sawregol lobbol ; 

- joƴƴingol seketariya duumiiɗo feɗde leydi hantugol ñawSIDA, ñawuuji 

leeso daaɓooji, ñaw heyre e ɗoyru ;  

- joƴƴingol Sarwiisi Burkina kiilniiɗo sawrirgol annde finaatawaa e annde 

goɗɗe (ABMTA) ; 

- joƴƴingol Faso Senter for Diziiz Kontrol (Faso CDC)  e mooytugol nokku 

leydi jannde banngal cellal jamaa ; 

- joƴƴingol seketariya hikima banngal hakkillo yeso cellal ST/IS) ; 

- joƴƴingol seketariya hikima « Deliveri Unit » (ST/DU) hono sarwisi mballa 

mawɗo e golloowo yaawnugol hokkugol jaabuuji golleeji mawɗi  aykaaɗi ; 

- joƴƴingol sarwisiiji  kiilniiɗi cellal ley porwensiiji fa semmbina mballa 

hawju ɗakkiiɗi doktorooje ;  

- joƴƴingol doktorooje ley porwensiiji jokkondirɗe e pelle doktorooje mawɗe   

ley reejiyonji; 

- ɓeydugol joƴƴingol Faso Fuud end Drag Administrason (Faso FDA), ko 

ƴuwi e jillondirgol sarwisi leydi  fonndugol cafaaje (ANRP) e sarwisi  leydi 

ndeenaagu cellal e piilki, ñaamdu, golle e cafaaje cellal anseyat  

(ANSSEAT) alkadara sarwisiiji jokkondirɗi ; 

- mooytugol sosiyete hawju gineeji jogola cellal (SOGEMAB) ɗii golleeji 

muɓɓen njahara sarwisi ñiɓngooji, gineeji e jogola noddirteeɗo diyem 

(DIEM) ; 

- mooytugol seketariya hikima kalfinaaɗo golleeji keewɗi banngal nguurey , 

na raɓɓininira  « ST/Nut » ɗii golleeji mum njaharetee sarwisi kiilniiɗo 

nguurey . 

tabintingol oo dekere wallan battaare hiilniinde cellal heɓude hegitaare heyre faa 

waɗa golleeji mum faa wooɗa.   

 

I.7. BANNGAL BATTAARE HIILNIINDE NAATUGOL GOLLIRAL 

ORDINATEERIIJI, SARWISIIJI POSTI E KUMPITIRƊI KESI 

Joonnde battaa en tabintinii talki kumpital tati (03). 

Talkuru kumpital aranurdu yo ko haɓɓodi porje dekere banngal suɓagol 

sarwisi laamu kalfinaaɗo, faddewol, winndugol e hokkugol annditirgel elektonirik  

neɗɗo fu. 

Oo dekere yo gollirgol laluwa l°027-2024/ALT mo 11 lewru sappo e go’aɓurdu 

hitaande  2024 banngal annditirgel elektoronik neɗɗo fu.  

Tabintingol oo dekere wallan suɓagol battaare kiilniiɗo naatugol golliral 

ordinateeriiji winndugol e hokkugol annditirgel neɗɗo fu fadde e doomugol 

waalde waawunde. 

Talkuru kumpital ɗiɗaɓurdu yo ko haɓɓodi porje dekere  banngal joƴƴingol 

noone annditingol lehiiwol maa noone  fID ley Burkina Faso. 

Oo dekere yo gollirgol  laluwa l°027-2024/ALT mo 11 lewru sappoɓurdu 2024 

banngal annditingol elektonik neɗɗo fu.  

Joƴƴingol noone annditingol  leehiiwol maa noone  fID na walla hawrondingol 

toɓɓe kibaaruuji nguurndam neɗɗo e annditirɗi ɗum faa hokka annditirgel gootel 

e joƴƴingol dewtere leydi annditirgel neɗɗo fu.  

Tabintingol oo dekere wallan joƴƴingol noone annditirgel maa noone fID ley 

Burkina Faso.  

Talkuru kumpital tataɓurdu  yo ko haɓɓodi e porjeeji feereeji naatugol golliral 

ordinateeriiji. 

ɗii porjeeji na paala : 

- joƴƴingol ñiɓngooji sawrugol gite e  IP reezo keso enformatik hawju laamu 

ley Wagadugu e Boobo julaso ; 

- jokkondirgol cuuɗi mawɗi  120 sarwisiiji laamu e reezo enformatik leydi 

hawju laamu  (RESINA) ; 

- semmbingol kuran  data centers fonndugol sarɗiiji hikimaaji nokkuuje 

jogiiɗe gineeji RESINA ; 

- jannde ñiɓngooji nokkuuje mawɗe heɓa ekita feereeɓe IT e ɓantaare    

startups nimerik ; 

- heɓugol gineeji suudu hokka feɗde tuumtotoonde ñiɓngooji e Zama Tchey 

enndirteeɗe 2 gere Wagadugu e Kaya ; 

- heɓugol masinaaji ngeɗooji feereeji heɓa sankita wallooɓe IA e gollitirɗi 

etu ndeenaagu. 

Kaalisi ɗii porjeeji na ummoo buuɗi men SEEFA  miliyaruuji sappo e joy e 

miliyonji keme nay e capanɗe jeegom e tati e ujunaaji hemre e capanɗe 

jeetati  (15 463 180 000)  . 

Buuɗi ɗi ƴuwataana ley keesuwal kaalisi laamu.  

 

I.8. BANNGAL BATTAA HIILNIINDE ƁANTAARE LUJINAAJI, JAAGU 

E GOLLE ÑEEÑAL 

 

Joonnde battaa en tabintinii dekereeji nay (04). 

Dekere arano  woni joƴƴingol sosiyete noddirteeɗo « FASO SANU ». 

Golle kanŋe  Burkina Faso na jogi saɗɗaaji mawɗi kaɓɓodiiɗi e ko ɓuri fu e 

sankitagol kanŋeeje gollirteeɗi e rafi sariya , ɓantaare luure keɓal dow nokkuuje 

yogaaje e tilsere jogagol kewtal hoorem e ndeenaagu kanŋeeje jogiiɗe sifa mawɗo 

leydi.  

Yeeso ɗo gone saabotooɗe mursuuji kaalisi keewɗo laamu hokka baale ɗe ndeway 

sariya maa warhooreeji, guvernema adii aadi joƴƴingol sosiyete laamu 

noddirteeɗo  « FASO SANU ».  

PP-G N°028-2026 mo ñannde 24 lewru sappoɓurdu hitaande 2026 

 

Oo sosiyete wallan laaɓinde wasooɓe kanŋe e juuɗe e feccere nawtortoonde 

masinaaji ko rewaay sariya, waddude jam ley nokkuuje luure e reenude darja 

faggudu jawdi kanŋe leydi. 

Tabintingol oo dekere wallan joƴƴingol sosiyete laamu « FASO SANU ». 

Dekere ɗiɗaɓe woni joƴƴingol sosiyete faggudu kawtaaɗo noddirteeɗo waɗugol   

« TAAJI DI FASO» (TAFA Enerzi). 

Heɓa semmbina ko heɓa e hollitinde kewtal hoorem banngal esansiiji, daliliiji 

yaajingol e reenugol laawol waddugol adaamaa ley duuɓi cakitiiɗi ɗi. Ammaa, 

luure maa taƴugol ɗii gineeji na tayke ndegom, ko ɓuri fu gaazi. 

Saabu ɗum, laamu adii aadi joƴƴingol « TAAJI DI FASO» (TAFA Enerzi)   

saajanaade  gonal keewal e lobbal esansiiji.  

Tabintingol oo dekere wallan joƴƴingol sosiyete faggudu kawtaaɗo noddirteeɗo   

« TAAJI DI FASO».  

Dekere tataɓe woni tabintingol sarɗiiji sosiyete faggudu kawtaaɗo noddirteeɗo 

« TAAJI DI FASO» (TAFA Enerzi). 

Tabintingol oo dekere wallan sosiyete  TAAJI DI FASO heɓude sarɗiiji heɓa 

waɗa golleeji mum faa wooɗa . 

Dekere nayaɓo  woni sankitingol  sosiyete hawju gineeji e jogola gineeji cawrirɗi 

na raɓɓininira (SOGEMAB). 

Ngol sankitingol yo jaabu yarda guvernema ɓuytude hawju sarwisiiji laamu . 

Golleeji SOGEMAB cottinaama njahara sarwisi ñiɓngooji, gollitirɗi e jogola    

(DIEM) battaare hiilniinde cellal .  

Tabintingol oo dekere wallan sankitingol  sosiyete hawju gineeji e jogola gineeji 

cawrirɗi na raɓɓininira (SOGEMAB). 

 

I.9. BANNGAL BATTAARE HIILNIINDE KURAN E KO NANNDI E 

MUM, GOLLE KANŊE E KAAƳE 

 

Joonnde battaa en tabintinii dekereeji ɗiɗi (02). 

Dekere rano  woni daliliiji e sarɗiiji hegitingol wasugol kanŋe ley kenŋeeje ɗe 

ndeway , kanŋeeje to luure maa nokkuuje kanŋe jo,giiɗe sifa mawɗo. 

Oo dekere yo gollirgol laluwa  l°016-2024/ALT mo  18 lewru jeɗɗaɓurdu  2024 

banngal sariya kanŋeeje Burkina Faso. 

Oo gaa dekere riiwataana, laaɓinde e reenude golle kanŋe, wiitinde yaha wara 

kanŋe wiita laamu e reenude   piilki e jamaa lunndoo nawtoragol cafaaje simik 

bonɗe kaɗaaɗe. 

Tabintingol oo dekere wallan nawtoragol kanŋeeji no wooɗiri.  

Dekere ɗiɗaɓo  woni  tabintingol sarɗiiji feereeji sosiyete  « FASO SANU ». 

Tabintingol oo dekere wallan hokkude sosiyete laamu  « FASO SANU » sarɗiiji 

waɗude golleeji mum. 

 

I.10. BANNGAL BATTAARE  HIILNIINDE MAAJE, HAYAAKU E 

TEWTUGOL GOLLEEJI 

 

Joonnde battaa en  porje laluwa  banngal ɓantaare golleeji fiirta ɓanndu e maaje. 

Oo porje laluwa yo winnditagol laluwa l°050-2019/AN mo  21 lewru sappo e 

ɗiɗaɓurdu  2019 banngal lauwa subingol maaje e beltaaje .  

Gaɗa ko ɓuri duuɓi joy joƴƴingol ɗum  (05), oo laluwa hollii ke na wondi saɗɗaaji 

kaɗooji ɓantaare maaje ley leydi men. Ngol winnditagol riiwataana oonƴude ɗii 

saɗɗaaji heɓa fonnda laluwa keso e saɗɗaaji kesi kaɓɓodiiɗi e golleeji fiirta 

ɓanndu e maaje ley Burkina Faso. 

Oo porje laluwa na jogi keyɗintine keewɗe. Yo : 

- sankitingol hegitaare beltaaje sariya golleeji fiirta ɓanndu e maaje e 

yaharugol golle laaɓude weltaare ley sariya goɗɗo ; 

- laaɓingol maaje gollal junngo, maaje fiirta ɓanndu  e maaje korsinɗo ; 

- sariya fiirta ɓanndu militeer , fiirta ɓanndu nimerik e firta ɓanndu e fijirdeeji 

finaatawa ; 

- hegitaare formason jom anndal jokolle e loomtol maaje ; 

- ɓantaare faggudu maaje ; 

- laaɓingol daliliiji laamu e jeyal halal hokkugol kaalisi maaje ; 

- joƴƴingol  feɗde hiilniinde fonndugol luure maaje ; 

- lwinndugol e yaage sarɗiiji banngal waɗugol ñiɓngooji e gineeji fiirta 

ɓanndu. 

Oo porje laluwa riiwataana wallude golleeji fiirta ɓanndu e maaje e semmbinde 

maaje ley Burkina. 

Joonnde ndee hokkii yarda yaharugol oo porje laluwa to asammbule depite en 

jamaa. 

PP-G N°028-2026 mo ñannde 24 lewru sappoɓurdu hitaande 2026 

 

 

 

 

 

 

 

 

 

 

 

II. KIBAARUUJI KAALAAƊI

II.1. Battaa kiilniiɗo faggudu e kaalisi laamua humpitii joonnde ndee kibaaru 

banngal njaaki Keesu kaalisi mballa ɓiɓɓe leydi (FSP) ley tattati tataɓi hitaande 

2026. 

leyde 3ɓi tattati hitaande 2026, alkadara kaalisi naatuɗo na hawra e buuɗi meeɗen 

Seefa 87 769 767 984, na holla ɓeydoragol majji jeɓe dow hemre 54,05% e ko 

taykaa ley ñannde  28 lewru jeegaɓurdu hitaande 2026. 

Ammaa, adadu kaalisi keɓaaɗo hakkunde 1 lewru go’aɓurdu yahde ñannde 29 

lewru jeenayaɓurdu hitaande 2026, ley kala ƴuure ɗee fuu, na hawra buuɗi 

meeɗen Seefa 250 158 437 479, ɗum na hawra e jeɓe 125,08% e ko miilanoo 

heɓeede dey ko filetenoo ley hitaande ndee fu wo buuɗi meeɗen Seefa 

200 000 000 000. 

E ndee ñalaande 29 lewru jeenayaɓurdu hitaande 2026, kiiñol sifa naatugol kaalisi 

oo na holla kee to ɗi ɓuri ƴuurude wo ley usuruuji e ko nanndi e muuɗum  

(40,37%) dey na rewta ko ƴuuri Keesu kaalisi kanŋeeje darnanaaɗo ɓantaare 

(29,71%) e ko taƴaa ley njoɓdi gollooɓe laamu (11,98%).  

Soni ɗum ekkondinaama e ko heɓaa ndagu nih ley 2025, ko naati na ummoo e 

buuɗi men seefa 142 603 529 418. Na ɗum holla ɓeydoragol buuɗi men seefa e 

107 554 908 061 na ɗum holla ɓeydoragol alkadara jeɓe 75,42%.    

Soni wo depansiiji du, na ɗi hawra e buuɗi men seefa 140 728 677 220 dey ko 

miilanoo heɓeede wo 143 921 062 528, na ɗum hawra e jeɓe 97,78%. 

Ko yoɓaa na hawra e buuɗi meeɗen Seefa 93 147 697 130, na ɗum hawra e jeɓe 

66,19% depansiiji ngaɗaaɗi, dey ko ɓuri heewude fu Vedepe (VDP) en njoɓiraa. 

Ɗee keɓe na kolla sellugol naatugol kaalisi oo, baawɗe hawjagol ɗi e nafaa 

tanñoraaɗo dow daraniiɓe jinngangol e ndeenaagu leydi, na ɗum holla kee Keesu 

kaalisi mballa ɓiɓɓe leydi wo daral sellungal e ɓooyoowal kokkoowal kaalisi 

humtorteeɗi banngal kemtal hoore leydi meeɗen. 

 

II.2. Battaa kiilniiɗo ndeenaagu humpitii joonnde ndee kibaaru banngal 

humtoragol daabaaji laddee ley nokku PONASI jeyaaɗo ley ndewguuji Nazinon 

e Nanndo, anniyaangol ƴuwde yannde 15 lewru sappo e ɗiɗiɓurdu hitaande 2026 

e ñannde 31 lewru joyaɓurdu hitaande 2027. 

Nokku ladde PONASI ne hebbini sii daabaaji e pooli e tawta ladde ŋarɗunde 

sanne waawunde darjinireede lohagol e yiilunde tta kumpa. Na ɗum waawi 

hollireede e ɗuuɗal daabaaji ley tumbere daabaaji loheteeɗi Nazinnga na limanoo 

ley hitaande 2023 faa waɗi ñiibi1 115, na’i ladde 176, koobi 2 382, sii lewli 

(bibal) 2 271, sifa lewli (kob defas) 2 255, girooji ladde 745, siiji lewli baagi (gib 

harnashe) 450, sii baaɗi 2 280, Ɗii daabaaji kumtoraaka illa duuɓi keewɗi dey na 

keddi na ɓeydoo. 

Siiji humtoragol anniyaaɗi hikka wo lohagol fijirdewol, tayre, nanngugol e 

yiilunde ndaara itta kumpa. 

Weltaare puɗɗe gollal ngal na anniyaa ñannde 15 lewru sappo e ɗiɗaɓurdu 

hitaande 2026 ley Nazinnga povensi Nahuuri, ndewgu Nazinon dow hooreyaaku 

banndii meeɗen Hooreejo battaa en leydi, Hooreejo Guvernema. 

 

II.3. Battaa kiilniiɗo gollanooɓe yimɓe leydi yottinii jonnde ndee kibaaruuji ɗiɗi 

(02):  

- kibaaru arano wo banngal kawrital battaa en leyɗe Deental leyɗe Saahel 

na wi’ee Ayeyes) kiilniiɓe gollanooɓe laamu, gollal e ndeenaagu 

nguurndam, anniyaangal ñannde 13 lewru sappo e go’aɓurdu hitaande 2026 

ley Wagadugu. 

L’objectif de la réunion est notamment d’améliorer la gouvernance en matière de 

fonction publique, de migration de la main-d’œuvre et de sécurité sociale. 

Waɗugol ngal kawrita na walla e heɓugol tinndinirɗe  banngal golle laamu e golle 

e paamiral banngal waɗugol mballaaji nguurndam, fa walla e hawju gollooɓe 

laamu e golle e paamiral roondagol mballaaji ngurndam fa walla, moƴƴingol 

hawju gollooɓe laamu  e ɓuytugol  tampiri mooliiɓe e golleeji ley Ayeyes e 

ndaarugol nafaaji kawtaaɗi ; 

- Kibaaru ɗiɗaɓu oo wo banngal waɗugol laabi hiiñugol e jukkagol  

banndiraaɓe meeɗen Abdul-Kadeer TARAWOORE e Omer SANNGO 

saabu husubayel waɗungel ley wurtingol ko heɓaa ley waɗugol 

daɗondirgol ley filnde golle laamu ley sikili se IFPB (ex-ENAREF) e 

janngooɓe hawju sarwiisiiji cellal, ko hitaande 2026. 

Hollaama ley waɗugol Deental kiiñol boofi gollooɓe kee banndii meeɗen Omer 

SANNGO, tawaaɗo ley deental anndanɓe golle e saatagol e masen, laatoke 

sabaabu husubayel ngel. saabu, na o waawuunoo heɓude talki etu Kudugu ɗii e 

talki kokkaaɗi fa caatee. Kanko jeyunoo tuumtaade no haaniri dey yottina 

kibaaruuji ɗii fa caate ɗee ngaɗee. Joonnde ndee, hollii boofi  banndii meeɗen 

Abdul-Kader TARAWOORE, ley hawju muuɗum hooreyaaku Deental anndanɓe 

golle caatol e masen talki saabu feɗde ndee wo dow hawju makko golli. 

Banndiraaɓe meeɗen Abdul-Kader TARAWOORE e Omer SANNGO hollaama 

saabagol muɓɓen « yeebaare saabiinde yankiregol laaɓal sarwiisi laamu ley 

hawjagol daɗondirgol ley filnde naatol golle laamu ko hitaande 2026 ». 

Joonnde kiiñol boofi gollooɓe jukkoroke ndelle banndii meeɗen Abdul-Kader 

TARAWOORE e ɓuytangol o eselonji 4 dey banndii meeɗen Omer SANNGO 

ɓuytanaa eselonji 2.  

Go’oto e maɓɓe fu na haɗaa naatugol le golle daɗondirgol banngal filnde golle 

akku duuɓi 5. 

II.4. Battaa kiilniiɗo maaje, hayaaku e tewtugol golleeji, hollii joonnde ndee ko 

heɓaa ley waɗugol 2eɓol fijooji Deental leyɗe Saahel (JAES), ngaɗuɗi ƴuwde 

ñannde 07 yahde 16 lewru jeenayaɓurdu  2026 ley Wagadugu. 

Fijooji ɗi kawrondinii maajitotooɓe 376 dey ɓe Burkina Faso wo180, ɓe Mali 120 

dey ɓe Nizeer wo 76, ammaa ɗowtuɓe ɓe anndanɓe maaje wo 164. Ɓe ngaɗii siiji 

maaje 11 ɗum ngoni doggudu, fiyondirde (bogdi), keekeeji, balon koyɗe, balon 

juuɗe, Zido, karatte, kung fu wushu, durwo, tayekwonndo e fiɗugol kure. 

Caggal ɓuronndirde ndee, dube 297 kokkaa. Burkina heɓi hooreyaaku e dube 137 

dey ley majjo dube kanŋe wo 63, ɗe cardi wo 43 dey ɗe mbudu laatii 31. Nizeer 

heɓii dube 86 dey ley majjo dube kanŋe wo 22, ɗe cardi wo 31 dey ɗe mbudu 

laatii 33 ammaa Mali heɓii dube 74 dey ley majjo dube kanŋe wo 21, ɗe cardi wo 

32 dey ɗe mbudu laatii 21. 

Ndee daɗondirde heɓii tawegol jamaa sanne dey wallii e jokkondirgol enɗam 

hakkunde kayeeɓe leyɗe tati ɗee. 

Laabi 3ɓol fijooji Deental leyɗe Saahel waɗowal ley Niizeer. 

III. HOKKUGOL LAAMU 

III.1. HOKKUGOL LAAMU LEY SARWIISIIJI MAWƊI 

A. LEY LAAMORDE LEYDI FASO 

- Banndii meeɗen Albeer JEGEMNDE, Matirikil 207 996 J, Ensipekteere 

sarwiisi lampooji, kalaasi 2ɓo, eselon 4ɓo, hokkaama laamu Hooreyaaku 

hawju Sarwiisi leydi kawjotooɗo laral leydi Ayensef. 

 

B. LEY BATTAARE HIILNIINDE NDEMRI, NDIYAM, MARAL E 

JAWDI LEY NDIYAM 

- Banndii meeɗen Tarebwaogda Lazaar SAVADOGO,  Matirikil  52 

189 F, Ensipekteere suudu kaalisi, kalaasi 2ɓo, eselon 8ɓo, hokkaama laamu 

Tinndinoowo anndanɗo golle; 

- Banndii meeɗen Inusa ZONNGO, Matirikil  59 232 T, Direkteere filnde 

annde, kategori P1, kalaasi ɓuruɗo fu, eselon 2ɓo, hokkaama laamu 

Daraniiɗo nile golle battaa ; 

- Banndii meeɗen Umar YELEMU, Matirikil  111 047 B, Sariyankonke, 

kalaasi 1ɓo, eselon 3ɓo, hokkaama laamu Daraniiɗo nile golle battaa ;  

- Banndii meeɗen Abdulay TARAWOORE, Matirikil 369 794 S, 

Dunkeejo neemagol banngal cellal, kalaasi 1ɓo, eselon 4ɓo, hokkaama laamu 

Direkteere zeneral Faso Kosam. 

 

C. LEY BATTAARE HIILNIINDE FAGGUDU E KAALISI LAAMU 

- Banndii meeɗen Seydu BAARO,  Matirikil  43 129 A, Ensipekteere 

suudu kaalisi, kalaasi 2ɓo, eselon 8ɓo, hokkaama laamu  Ensipekteere 

hooreejo tumtagol suudu kaalisi ; 

- Banndii meeɗen Usman Vuhibare SIGEE, Matirikil  91 265 B, 

Ensipekteere suudu kaalisi, kalaasi 2ɓo, eselon 4ɓo, hokkaama laamu 

Direkteere kawjo Banki laamu ; 

- Banndii meeɗen Masa Siyaka WATARA, Matirikil  235 918 P, 

Ensipekteere suudu kaalisi, kalaasi 2ɓo, eselon 2ɓo, hokkaama laamu 

Desoowo kaalisi ndewgu Bankuy ; 

- Banndii meeɗen Mamadu TARAWOORE, Matirikil  257 158 B, Kawjo 

sarwiisiiji kaalisi, kalaasi 2ɓo, eselon 1ɓo, hokkaama laamu Direkteere kawjo 

kaalisi FASO SANYA ; 

- Banndii meeɗen Remi KABOORE, Matirikil  239 631 A, Tuumtotooɗo 

suudu kaalisi, kalaasi 1ɓo, eselon 7ɓo, hokkaama laamu Kawjo kineeji 

mawɗo Nokkuure Deen Kanu ; 

- Banndii meeɗen Vlabedar Ilrish Mishel MEDA, Matirikil  257 119 U, 

Ensipekteere suudu kaalisi, kalaasi 2ɓo, eselon 1ɓo, hokkaama laamu 

Kawjiiɗo ndesa kaalisi ley jaɓɓorde kaalisi mawnde, e loomto banndii 

meeɗen Emanuwel ZANGRE. 

 

D. LEY BATTAARE HIILNIINDE ƁAADE E BALLONDIRAL  

- Banndii meeɗen Kiyelgignesgo Armel Rene  

KOMPAWRE/ZUNNGRANA, Matirikil  37 220 975 (BBDA), Kawjo 

kaalisi,  hokkaama laamue Tuumtotooɗo anndanɗo golle sarwiisiiji ; 

- Banndii meeɗen Sankume Tusen SOMNDA,  Matirikil  216 787 P, 

Kawjo sarwiisiiji yiilunde itta kumpa e lotellaaji, kalaasi 2ɓo, eselon 3ɓo, 

hokkaama laamu Tuumtotooɗo anndanɗo golle sarwiisiiji ; 

- Banndii meeɗen Sibide Jofroy LEMAN, Matirikil  238 117 N, Kawjo 

sarwiisiiji yiilunde itta kumpa e lotellaaji, kalaasi 2ɓo, eselon 4ɓo, hokkaama 

laamu Direkteere zeneral de Sarwiisi leydi daraniiɗo ɓantaare yiilunde itta 

kumpa « Faso Tuurism ».  

 

E. LEY BATTAARE HIILNIINDE CELLAL 

- Banndii meeɗen Hampouguini Jan Parfe WOBA, Matirikil  304 125 H, 

Kawjo sarwiisiiji yimɓe ɓolɓe, kalaasi 2ɓo, eselon 1ɓo, hokkaama laamu 

Sekereteere zeneral Faso Food end Drag Administrason.  

 

F. LEY BATTAARE HIILNIINDE ÑIƁUGOL LEYDI 

- Banndii meeɗen Ibrahima KULIBALI, Matirikil  101 778 T, Dunkeejo 

banngal ñiɓngooji, kalaasi 1ɓo, eselon 5ɓo, hokkaama laamu Direkteere du 

Sarwiisi kiiñol gineeji mo nokkuure jannde golleeji ñiɓngo.  

 

G. LEY BATTAARE HIILNIINDE JANNDE DOWUURE, TEWTUGOL 

ANNDE E GOLLITIRƊI KESI 

- Banndii meeɗen Temmbila SAWADOGO,  Matirikil  84 929 A, 

Jannginoowo-pilotooɗo, kategori P2, garaadi puɗɗirɗo, eselon 2ɓo, 

hokkaama laamu Jokko-Direkteere zeneral kiilniiɗo Janndeeji e gollirgol 

annde kese e jannde ley nokku jannde tinndinooɓe jannginooɓe. 

III.2. HOKKUGOL LAAMU LEY DEENTE HAWJU 

Joonde Battaa en hokkii laamu kawjuɓe ley deente hawju :  

- ley Sosiyete Burkina ngaɗoowo gineeji ndiyam (SOCIMAH) e Sosiyete 

Burkina mo birngal e gineeji golle demal e maral (SOBIMAP) dow innde 

battaare hiilniinde ndemri, ndiyam, maral e jawdi ley ndiyam ; 

- ley Keesu kaaliisi burkina darnanaaɗo ɓantaare banngal faggudu e 

nguurndam (FBDES Tõogo) dow innde battaare hiilniinde faggudu e 

kaalisi laamu ; 

- ley Keesu kaalisi leydi darnanaaɗo sawrugol yimɓe na raɓɓinɗiniraa 

Senamu (CNAMU) dow innde battaare hiilniinde gollanooɓe yimɓe leydi ; 

- ley Dokotoroore nde iniversite Bogodogo (CHU-B) e Dokotoroore 

ndewguure nde Dori (CHR-Dori) dow innde battaare hiilniinde cellal ; 

- ley Sarwiisi leydi daraniiɗo ɓantaare hikimaaji dokkal kibaaruuji e haala 

(ANPTIC) dow innde battaare hiilniinde naatugol golliral ordinateeriiji, 

sarwisiiji posti e kumpitirɗi kesi ;  

- ley Sarwiisi hawjo jaagu e luzinnaaji Burkina Seseyi-Bf (CCI-BF) dow 

innde battaare hiilniinde ɓantaare lujinaaji, jaagu e golle ñeeñal ; 

- ley Sosiyete ESSAKANE SA e ley Sosiyete kanŋe mo Sanbrado 

(SOMISA) SA dow innde battaare hiilniinde kuran e ko nanndi e mum, 

golle kanŋe e kaaƴe.  

Joonnde ndee hollii du, hokkugol laamu persidan Deental hawju Sosiyete Burkina 

ngaɗoowo gineeji ndiyam (SOCIMAH).    

A. BATTAARE HIILNIINDE NDEMRI, NDIYAM, MARAL E JAWDI 

LEY NDIYAM  

Joonnde ndee adii dekereeji (03).  

Dekere arano na holla hokkugol laamu yimɓe dewtuɓe ɓee, Kawjuɓe ley Deental 

hawju Sosiyete Burkina ngaɗoowo gineeji ndiyam (SOCIMAH) ko ɓooyol laamu 

aranol ngol duuɓi tati (03).  

 

KAWJUƁE WAKIILI EN LAAMU LEYDI 

Dow innde battaare hiilniinde ndemri, ndiyam, maral e jawdi ley ndiyam : 

- Banndii meeɗen Siaka MILOGO, Matirikil  51 141 X, Dunkeejo limle ; 

- Banndii meeɗen Gaben Yebdomin PODA, Matirikil  130 702 B, 

Golloowo sariya. 

Dow innde battaare hiilniinde ɓantaare lujinaaji, jaagu e golle ñeeñal : 

- Banndii meeɗen Zil IDO, Matirikil  303 404 P, Tinndinoowo banngal 

golleeji faggudu. 

Dow innde battaare hiilniinde faggudu e kaalisi laamu: 

- Banndii meeɗen Amadou KABOORE, Matirikil  52 169 J, Ensipekteere 

sarwiisi lampooji. 

Dow innde battaare hiilniinde cellal : 

- Banndii meeɗen Alfons YAKORO, Matirikil  000 182 T, Dunkeejo annde  

terɗe. 

Dow innde battaare hiilniinde jannde dowuure, tewtugol annde e gollitirɗi 

kesi : 

- Banndii meeɗen Tog-Noma Patrisiya Emma KABOORE/BONTOOGO,                     

Matirikil  333 973 B, Jannginoowo-pilotooɗo. 

Dow innde battaare hiilniinde ñiɓugol leydi : 

- Banndii meeɗen Moktaar SAWADOGO, Matirikil  205 533 Y, Dunkeejo 

ñiɓngo. 

Dow innde battaare hiilniinde ɓaade e ballondiral  : 

- Banndii meeɗen Tendneere Bernaar KOWALGA, Militeere mawɗo 

(Ofisiye). 

 

KAWJUƁE WAKIILI EN GOLLANOOƁE KO’E MUƁƁEN  

- Banndii meeɗen Abdallah ZOUGMORE, Kawjotooɗo Refineks teknikal 

servis Burkina ; 

- Banndii meeɗen Ismayil Suleyman Abdul Rashid NIÑAN, Dunkeejo filnde 

annde e ɓantaare Tuwin konsilting ; 

- Banndii meeɗen Faysal Faruwak KULIBALI, Jokko-kawjo mawɗo Bah 

idro Burkina. 

Dekere ɗiɗaɓo na holla hokkugol laamu banndii meeɗen Siyaka MILOGO, 

Matirikil  51 141 X, Dunkeejo limle, laamu Persidan Deental hawju Sosiyete 

Burkina ngaɗoowo gineeji ndiyam (SOCIMAH) ko ɓooyol laamu aranol ngol 

duuɓi tati (03). 

Dekere tataɓo na holla hokkugol laamu banndii meeɗen Mahammadi 

KINNDA, Matirikil  117 059 U, Tinndinoowo banngal golleeji faggudu, Kawjo 



                                                                                                                            Hello 29 dow 32 

wakiili laamu leydi, dow innde battaare hiilniinde ɓantaare lujinaaji, jaagu e golle 

ñeeñal ley Deental hawju Sosiyete Burkina mo birngal e gineeji golle demal e 

maral (SOBIMAP) ko ɓooyol laamu aranol ngol duuɓi tati (03), e loomto banndii 

meeɗen Inusa SAWADOGO. 

B. BATTAARE HIILNIINDE FAGGUDU E KAALISI LAAMU 

Joonnde ndee adii dekere kolloowo hokkugol banndii meeɗen Kanfido Bris Levis 

LANKOANDE, Matirikil  216 681 E, Tinndinoowo banngal hawju jawdi 

finaatawaa, Kawjo wakiili laamu leydi, dow innde battaare hiilniinde kumpital, 

finaatawaa, ñeeñal e yiilunde itta kumpa ley Deental hawju du Keesu kaaliisi 

burkina darnanaaɗo ɓantaare banngal faggudu e nguurndam  (FBDES Tõogo) ko 

ɓooyol laamu aranol ngol duuɓi tati (03), e loomto banndii meeɗen                       

Sibide Jofroy LEMAN. 

 

C. BATTAARE HIILNIINDE GOLLANOOƁE YIMƁE LEYDI  

Joonnde ndee adii dekere kolloowo hokkugol yimɓe dewtuɓe ɓee, laamu ley 

Deental hawju Keesu kaalisi leydi darnanaaɗo sawrugol yimɓe na raɓɓinɗiniraa 

Senamu (CNAMU), ko ɓooyol laamu aranol ngol duuɓi tati (03). 

 

KAWJO WAKIILI ƁE ƊUM WOODANI  

Dow innde deente ɓiɓɓe leydi ndaraniiɓe nguurndam leydi : 

- Banndii meeɗen Matiye BILGO, Direkteere aykaaji golle Deental hawju 

yimɓe Burkina ngal baale ndaraniiɗe ɓantaare suudu baaba (BURCASO), 

e loomto banndii meeɗen Hamidu WEDIRAWGO. 

KAWJO WAKIILI HOOREEƁE BAALE  

Dow innde Sarwiisi hawjo jaagu e luzinnaaji Burkina Seseyi-Bf Faso (CCI-

BF) : 

- Banndii meeɗen Nina-Astrid WEDIRAWGO, Jannginoowo iniversite 

hooreejo banngal cellal, e loomto banndii meeɗen Ogisti Aristiid 

YAMEWGO. 

 

D. BATTAARE HIILNIINDE CELLAL 

Joonnde ndee adii dekereeji ɗiɗi (02). 

Dekere arano na holla hokkugol laamu banndii meeɗen Domontile Firmen 

SOME, Matirikil  95 854 E, Kawjo dokotorooje e sarwiisiiji cellal, Kawjo 

wakiili laamu leydi, dow innde battaare hiilniinde cellal ley Deental hawju 

Dokotoroore ndewguure Doori (CHR-Dori) ko ɓooyol laamu aranol ngol duuɓi 

tati (03). 

Dekere ɗiɗaɓo na heyɗintina laamu banndii meeɗen Daniyel YERBANNGA, 

Matirikil  224 359 D, Dokotoro yimɓe, Kawjo wakiili laamu leydi, dow innde 

battaare hiilniinde cellal ley Deental hawju Dokotoroore nde iniversitede 

Bogodogo (CHU-B) ko ɓooyol sakiterewol ngol duuɓi tati (03). 

 

E. BATTAARE HIILNIINDE NAATUGOL GOLLIRAL 

ORDINATEERIIJI, SARWISIIJI POSTI E KUMPITIRƊI KESI 

Joonnde ndee adii dekere kolloowo heyɗintingol laamu banndii meeɗen 

Emmanuel SAWADOGO, Matirikil  117 004 U, Tinndinoowo banngal hawju 

gollooɓe, Kawjo wakiili laamu leydi, dow innde laamorde hooreejo battaa en ley 

PP-G N°031-2026 mo ñannde 05 lewru sappo e go’aɓurdu hitaande 2026 

Deental hawju de Sarwiisi leydi daraniiɗo ɓantaare hikimaaji dokkal kibaaruuji e 

haala (ANPTIC) ko ɓooyol sakiterewol ngol duuɓi tati (03). 

 

F. BATTAARE HIILNIINDE ƁANTAARE LUJINAAJI, JAAGU E 

GOLLE ÑEEÑAL  

Joonnde ndee adii dekere kolloowo hokkugol banndii meeɗen Anûu-yirtole 

Roland SOMNDA, Matirikil  115 223 J, Dunkeejo ñiɓngo, Kawjo wakiili laamu 

leydi, dow innde Laamorde hooreejo leydi Faso ley Deental hawju de la Sarwiisi 

hawjo jaagu e luzinnaaji Burkina Seseyi-Bf Faso (CCI-BF) ko ɓooyol laamu 

aranol ngol duuɓi tati (03). 

 

G. BATTAARE HIILNIINDE KURAN E KO NANNDI E MUM, 

GOLLE KANŊE E KAAƳE 

Joonnde ndee adii dekereeji ɗiɗi (02). 

Dekere arano na heyɗintina laamu banndii meeɗen Augustin SEBGO, Matirikil  

334 082 V, Dunkeejo annde laral leydi e nokkuuje golle kanŋe, Kawjo wakiili 

laamu leydi, dow innde battaare hiilniinde kuran e ko nanndi e mum, golle kanŋe 

e kaaƴe ley Deental hawju Sosiyete ESSAKANE SA ko ɓooyol sakiterewol ngol 

duuɓi tati (03). 

Dekere ɗiɗaɓona heyɗintina laamu banndii meeɗen Usou ZAMPU,  Matirikil  

220 649 Y, Kawjo sarwiisiiji yimɓe ɓolɓe, Kawjo wakiili laamu leydi, dow innde 

battaare hiilniinde kuran e ko nanndi e mum, golle kanŋe e kaaƴe ley Deental 

hawju Sosiyete kanŋe de Sanbrado (SOMISA) SA ko ɓooyol sakiterewol ngol 

duuɓi tati (03). 

PP-G N°031-2026 mo ñannde 05 lewru sappo e go’aɓurdu hitaande 2026 

 

Howruujo Guvernema 

-  

-  

-   

-           www.sig.gov.bf  

-  

• PPegdwennde Zilbeer WEDIRAWGO 

Teddiniraaɗo mbarjitaari Sevaliye dubal puccu 

 

                    


